
elkarrizketa

Imanol Álvarez ermuarrak abuztuaren 1ean ekingo dio Bera Bera talde
donostiarraren entrenatzaile lanari. Ezustean jaso du proposamena eta
orain arteko taldeari agur esatea erabaki du, Eibar Eskubaloi taldeari.
Erronka handia du aurrez aurre, maila gorenean dabilen taldearen gidaritza
hartuko duelako eta taldean sendo errotuta zegoen entrenatzaileari
lekukoa hartuko diolako, besteak beste. Baina zalantzak zalantza,
aurrera egiteko hautua egin du, etxekoen babes osoarekin.

Imanol Álvarez, Bera Bera eskubaloi taldeko entrenatzailea:

“Bera Bera taldeari baino 
ez niokeen baietza emango”

Pintxoak · Razioak · Kaxolak · Plater konbinatuak · Ogitartekoak 
Probaleku z/g (Ermua) 699 292 043 · 636 549 154

- Bera Beraren deia jaso-
tzea espero zenuen?

Ez, ez nuen espero. Reyes
Carrerek taldea utziko zuela
entzun nuen, baina ez zi-
tzaidan burutik pasatu ere. 
- Non harrapatu zintuzten?

Etxean nengoen eta nire
jokalari ohi batek deitu zi-
dan, Unai Arrietak. Bere
emazte Patriren ahizpak, Eli
Pinedok, Bera Beran joka-
tzen baitu: “Imanol, uste
dut bihar Bera Beratik dei-
tuko dizutela”, esan zidan
Unaik. Hurrengo egunean,
Bera Berako Kirol Zuzendari
Tati Garmendiak deitu zi-
dan, nigan pentsatu zutela
eta ea interesatzen zitzai-
dan galdetzeko.
- Berehala eman zenuen
erantzuna?

Ez, egun batzuk eskatu
nizkion eta astebeteko epe-
an baietza eman nion.
- Zeintzuk zalantza izan
zenituen?

Lan arloan, nire anaiare-
kin lan egiteari utzi eta en-
trenatzeari baino ez dedika-
tzea eskatzen zidan. Horrek
asko kezkatzen ninduen,
baina anaiarekin akordio ba-
tera heldu naiz: eszedentzia
moduko bat hartu, eta gau-
zak gaizki badoaz bueltatze-

ko aukera emango dit. Bes-
talde, emaztearekin oporre-
tan joateko dena prest nuen
eta bertan behera utzi be-
har izan ditugu gure planak.
Berak ere ilusio handia dau-
ka proiektu honekin eta au-
rrera egiteko esan dit. 
- Aurretik neskak entrena-
tu ez dituzun arren, talde
donostiarraren lehen
aukera izan zara, ezta? 

Bai, eta oso pozik nago, ez
naiz kexatzen!  
- Liga, Kopa eta Superkopa
irabazi du aurten Bera
Berak. Beldurrik? 

Ez, ez daukat beldurrik.
Orain arte egindako lana ho-
betzea oso zaila izango dela
esaten dit jendeak, baina
hain justu, horrek erakar-
tzen nau: talde ona da, sasoi
onean dago eta nire jokoa
egiteko aukera emango dit.
Erronka polita da, aurrera-
pausoa. Iaz beste ASOBAL li-
gako mutil talde bat entre-
natzeko eskaintza jaso nuen
eta ezetz esan nien. Uste
dut Bera Bera taldeari baka-
rrik emango niola baietza. 
- Hortaz, asko estimatzen
duzu? 

Taldearen jarraitzailea naiz
eta klub serioa iruditu zait
betidanik, ekonomikoki ere,

orain arte behintzat, arazorik
izan ez dutela esan didate.
- Denboraldia prestatzen
hasi zara dagoeneko ?

Bai, entrenamenduak pla-
nifikatzen hasi naiz, bideoak
ikusi... Lehen partida ofizia-
la Superkopakoa izango da:
partida zaila eta garrantzi-
tsua izango da eta hori pres-
tatzen nabil. 
- Jokalariekin harremanik
izan duzu jada?

Ez. Batzuekin WhatsApp
edo Twitterren bitartez hitz
egin dut, baina ez naiz
oraindik eurekin egon. Hala
ere,  nire izendapena egokia
iruditu zaiela eta pozik-edo
hartuko nautela entzun dut. 
- Reyes Carrere entrena-
tzaile ohiarekin hitz egite-
ko aukerarik izan duzu?

Bai, taldeak prentsaurre-
koa egin zuen Donostian ni
aurkezteko eta, hasi aurre-
tik, Reyesekin hizketan egon
nintzen. Ez nuen ezagutzen
eta inpresio ona izan nuen.
Klubean instituzioa da bera:

garai ezberdinetan entrena-
tzaile izan da eta horrez
gain, taldeko jokalaria ere
izan da. 
- Denboraldi baterako kon-
tratua izango duzu.
Zeintzuk dira zure helbu-
ruak?

Aurten 3 titulu irabazi ditu
taldeak eta Europan ere oso
ondo ibili da. Datorren den-
boraldian gure helburua izan
behar da bai Liga eta bai
gainontzeko txapelketetan
lehen postuetan ibiltzea,
lehian sartzea. Azken 5 ur-
teotan Ligako 2. edo 3. pos-
tuan ibili dira eta aurten le-
hen aldiz irabazi dute. 
- Horri esker, Europako
Champions Leaguen jolas-
teko aukera izango dute.
Drogetenitturri inprentara
bidali orduko, ez dago argi
taldeak egin beharreko
inbertsioari aurre egiteko
gai izango den edo ez. Zer
diozu?

Beste txapelketetarako
baino diru eta baldintza

JOKALARI-IBILBIDEA
Eibarko Arraten, Barakaldon, Arrasaten, Gasteizko Caja Vitalen eta

Castelloko Vinaros taldean jokatu du Imanolek. Ongaraiko eskoletan ha-
si zen jokatzen, 13 urterekin, eta 28-29 urte zituenean erretiratu zen. 

Nazionaleko 1. eta 2. mailan eta Ohorezko B mailan aritu da, ezker-
tiarra da eta lateral moduan jokatu izan du gehienetan (zentral moduan
ere). Arraterekin Euskadiko Liga irabazi zuen eta ASOBALera igotzeko
fasea jokatu zuen.

ENTRENATZAILE-IBILBIDEA
Jokatzeari laga baino lehen Teodoro Zuazuako nesken kadete taldea

entrenatzen hasi zen. 1992an Entrenatzaile Nazionalaren Karneta ate-
ra zuenetik, mutilekin aritu da, Arraten eta Arrasaten. Gipuzkoako hau-
tatzaile izan da eta egun Euskadiko nesken hautatzaile da.

gehiago bete behar dira Eu-
ropan jokatzeko eta sponsor
bila dabil taldea.
- Zuretzako ulergarria
litzateke taldeak ezetz
esan behar izatea?

Beste kirolekin alderatu-
ta, edo hobeto esanda, fut-
bolarekin alderatuta, ez da
onargarria. Ulergarria irudi-
tzen zait, egungo egoera
ekonomikoarekin, instituzio-
ek kirol talde profesional
bati diru-kopuru bat ez ema-
tea: arrazoizko beste behar
batzuk egongo direlako se-
guruenik. Baina, ez da bi-
dezkoa instituzio berdinek
futbol profesionalari dirua
ematea eta dituzten zorrak
kontuan ez izatea, esatera-
ko. Futbolak jarraitzaile
mordoa du, bai, baina or-

duan irizpidea zein da? Egun
gizartean dauden beharrak
edo kirol batek dituen ja-
rraitzaile kopurua? Hori ins-
tituzioei dagokionez. 
- Eta bestalde...

Oso deigarria iruditzen
zait eta, beharbada eskuba-
loian zerbait gaizki egiten
ari gara, sponsorra lortzeko
gai ez bagara. Penagarria li-
tzateke nesken talde batek
Europan jokatu ezin izatea
dirurik ez izateagatik. 
- Nola bizi dute kontu hori
jokalariek? 

Ez dakit, baina pentsatzen
dut penaz, Europan lehiatze-
ko eskubidea irabazi egin du-
telako. Niretzako ere pena li-
tzateke aukera hori galtzea. 
- Ikusi beharko. Eta zer
diozu Ermuko eskubaloiaz?

Ermuan nesken eskubaloia
oso garrantzitsua da eta Eus-
kadi mailan ezaguna da, bai-
na uste dut herrian ez zaiola
merezitako esker ona adie-
razten, hedabideetan, esate-
rako. Jokalariak egindako la-
naz harro daude eta zuzen-
daritzak lan ona egiten duela
pentsatzen dut, baina kalean
ez da igartzen, eta pena da. 
- Eskubaloiarekin harre-
man berezia duzula argi
dago. Beste kirol batzuk
gustatzen zaizkizu?

Bai, bizikletan ibiltzea edo,
hobeto esanda, bizikletan bi-
daiatzea. Duela 5 bat urte Bu-

dapestera joan nintzen baka-
rrik, bizikletan, apustu bat
galdu eta gero (2.700km).
Belgikan, Frantzian eta Ho-
landan egon naiz, Siriatik
Egiptora... Aurten, Sevillatik
Santiagora joango naiz
(1.000km inguru bi astetan).
- Teknologia berriekin ere
ondo moldatzen zara...

Bai, gauza berriak ezagu-
tzeko interesa izan dut beti-
danik eta ikasteko pazien-
tzia daukat. Twitterren kon-
tua daukat eta baita bi blog
ere. Facebooka, berriz, ez
zait asko gustatzen. 
- Irakurle sutsua zarela
diozu zure blogean.

Bai, denetik irakurtzen
dut. Orain Luis Landeroren
‘Absolución’ irakurtzen ari
naiz. Joseph Conrad, J. M.
Coetzee eta Yasmina Khadra
gustatzen zaizkit, hala nola
nobela beltza.  
- Ermuko Pintura Eskolan
ere bazabiltza. Nola mol-
datzen zara gauza horiek
guztiak egiteko?

Emazteari galdetu! Es-
kuartean zerbait izan behar
dut beti, bestela ez nintza-
teke ni izango.

Dorleta Vidal

“Taldea sasoian dago eta nire jokoa
egiteko aukera emango dit “

Imanolek 4. zenbakia du argazki honetan, 80 hamarkadako hasieran aterata, Arrateko jubenilekin. 
Berarekin batera, beste bi ermuar: Mikel Aja (3. zenbakiarekin) eta Jose Agustin Ugena (2. zenbakiarekin).

